ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության կառավարության 2017 թվականի նոյեմբերի 9-ի թիվ 1412-Ն որոշման մեջ լրացումներ և փոփոխություն կատարելու մասին» որոշման նախագծի ընդունման

Իրավական ակտի ընդունման անհրաժեշտություն
Սույն որոշման ընդունման նպատակն է Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման ծրագրի (այսուհետ՝ Ծրագիր) շրջանակներում վերակառուցվող Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450 - կմ 90+191 հատվածի օտարման գոտու սահմաններում գտնվող 21 միավոր հողամասերը ճանաչել հանրության գերակա հանրային շահ:  
 
	Կարգավորման հարաբերությունների ներկա վիճակը և առկա խնդիրները
 
  Ծրագրի շրջանակներում ներկայում ավարտման փուլում է գտնվում  Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450 - կմ 90+191 հատվածի օտարման գոտու սահմաններում գտնվող հողամասերի օտարման գործընթացը: Օտարված տարածքները հանձնվել են կապալառու կազմակերպություններին՝ շինարարական աշխատանքներն իրականացնելու նպատակով: 
Մինչդեռ, հիշյալ ճանապարհահատվածի կմ 38+450 – կմ 48+410  հատվածի կապալառու կազմակերպությունը («Հորիզոն-95 ՍՊԸ և Օբերոսլեր ԿԱՎ Պիետրոս» ՀՁ) հայտնել է, որ ՊԿ 444+00-ՊԿ480+00  փաստացի հանութագրման արդյունքում ի հայտ են եկել նախագծի և փաստացի տեղանքի որոշ անհամապատասխանություններ, որոնք լրացուցիչ տարածքների օտարման անհրաժեշտություն են առաջացնում (գրությունը կցվում է): Ծրագրի Ինժեները և նախագծող կազմակերպությունը համատեղ ուսումնասիրելով կապալառուի բարձրացված հարցերը, հավաստել են լրացուցիչ հողամասերի օտարման  անհրաժեշտությունը և  Նախագծող կազմակերպությունը ներկայացրել է օտարման գոտու փոփոխված տարբերակը:  
Ծրագրի հողերի օտարման և տարաբնակեցման ծրագրի խորհրդատու կազմակերպության կողմից իրականացված հանութագրման աշխատանքների արդյունքում պարզվել է, որ ներկայացված փոփոխությունների հետևանքով օտարման գոտու սահմաններում են ընդգրկվել 21 միավոր հողամասերի որոշ հատվածներ: Խորհրդատու կազմակերպության համապատասխան մասնագետների կողմից իրականացվել է հողամասերի փաստացի չափագրում, գույքագրվել են հողամասերի վրա առկա բարելավումները, այդ թվում պտղատու ծառերը, շենք-շինությունները, իրականացվել է հողամասերի և դրանց վրա առկա բարելավումների գնահատում: Արդյունքում, նշված հողամասերի, դրանց վրա առկա բարելավումների օտարման ընդհանուր բյուջեն կազմել է մոտ 40  մլն ՀՀ դրամ: Միաժամանակ շինարարական աշխատանքների շարունակականությունն ապահովելու նպատակով՝ նախագծով հանրության գերակա հանրային շահ ճանաչվող հողամասերից 11-ի մասով  կնքվել  են հողամասի ժամանակավոր օգտագործման պայմանագրեր՝ փաստացի վնասների փոխհատուցմամբ: Փոխհատուցման գումարներն արդեն իսկ վճարվել են, ինչի արդյունքում  նախագծով օտարվող հողամասերի փոխհատուցման բյուջեն ներկայում կազմում է մոտ 5 մլն ՀՀ դրամ: Ընդ որում, փոխհատուցման համար լրացուցիչ ֆինանսական միջոցներ չեն պահանջվում, քանի որ վերջինս նախատեսվում է իրականացնել Ծրագրի ՀՕՏԾ բյուջեի միջոցների հաշվին:
Այսպիսով, Ծրագրի կարիքների համար անհրաժեշտ տարածքները երրորդ անձանց իրավունքներից ազատելու համար, առաջարկվում է տվյալ տարածքները ճանաչել հանրության գերակա շահ:


Իրավական ակտի կիրարկման դեպքում ակնկալվող արդյունքը 
  Սույն որոշման ընդունման արդյունքում Մ-6, Վանաձոր  - Ալավերդի - Վրաստանի սահման  միջպետական ճանապարհի կմ 38+450 – կմ 48+410  հատվածի օտարման գոտու սահմաններում հողամասերը կճանաչվեն հանրության գերակա շահ, ինչը թույլ կտա օրենքով սահմանված կարգով, նախնական համարժեք փոխհատուցմամբ իրականացնել տվյալ հողամասերի օտարման գործընթացը: 





ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2017 թվականի նոյեմբերի 9-ի թիվ 1412-Ն որոշման մեջ լրացումներ և փոփոխություն կատարելու մասին»  որոշման նախագծի կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

Որոշման ընդունումը ՀՀ 2019 թվականի պետական բյուջեի ծախսերի ավելացում կամ նվազեցում չի նախատեսում:
							
	
ՑԱՆԿ
[bookmark: _GoBack]Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2017 թվականի նոյեմբերի 9-ի թիվ 1412-Ն որոշման մեջ լրացումներ և փոփոխություն կատարելու մասին»  որոշման նախագիծը

	Որոշման նախագիծը մշակվել է «Նորմատիվ իրավական ակտերի մասին» Հայաստանի Հանրապետության oրենքի պահանջներին համապատասխան:


ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2017 թվականի նոյեմբերի 9-ի թիվ 1412-Ն որոշման մեջ լրացումներ և փոփոխություն կատարելու մասին»  որոշման նախագծի ընդունման կապակցությամբ այլ իրավական ակտերում  փոփոխություններ կամ լրացումներ կատարելու անհրաժեշտության վերաբերյալ


Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

									
ՑԱՆԿ
ՀՀ կառավարության «Հայաստանի Հանրապետության կառավարության 2017 թվականի նոյեմբերի 9-ի թիվ 1412-Ն որոշման մեջ լրացումներ և փոփոխություն կատարելու մասին»  որոշման նախագծի հեղինակների (մշակողների)

Որոշման նախագիծը մշակվել է ՀՀ տարածքային կառավարման և ենթակառուցվածքների  նախարարության կողմից:








